Տեղեկանք-հիմնավորում

<<Հայաստանի Հանրապետության կառավարության 2010 թվականի հուլիսի 1-ի N 891-Ա և  Հայաստանի Հանրապետության կառավարության 2010 թվականի օգոստոսի 19-ի  N1039-Ա որոշումների մեջ փոփոխություններ կատարելու  և Հայաստանի Հանրապետության Շիրակի մարզպետարանին գումար հատկացնելու մասին >>  Հայաստանի Հանրապետության կառավարության որոշման նախագծի ընդունման վերաբերյալ:
  ՀՀ Շիրակի մարզի Աշոցքի տարածաշրջանի Մուսայելյան գյուղը երկրաշարժից հետո չուներ դպրոցական շենք և դասընթացներն անցկացվում էր տնակային պայմաններում: Հարցի լուծման անհրաժեշտությամբ պայմանավորված ՀՀ պետական բյուջեից հատկացված ֆինանսական միջոցների հաշվին 2008թ. սկսվել էր նոր դպրոցական շենքի կառուցման աշխատանքները և որպես փոխանցիկ օբյեկտ 2009թ. նույն աղբյուրից հատկացված 116.39 մլն դրամ մնացորդային գումարի շրջանակներում հանձնվելու էր շահագործման:

       Սակայն ֆինանսական միջոցների սղության պատճառով ՀՀ կառավարության կողմից 2009թ. 67.122 մլն. դրամ գումարը կասեցվեց, մնացած 49.268 մլն. դրամ գումարով լրիվությամբ ավարտվեց ուսումնական մասնաշենքի ամբողջական կառուցման, ինչպես նաև կաթսայատան շինարարական աշխատանքները: Չիրականացվեցին մարզադահլիճի կառուցման, կաթսայատան սարքավորումների ձեռքբերման, տեղադրման և ջեռուցման արտաքին ցանցի անցկացման աշխատանքները:

      Մուսայելյան գյուղը գտնվելով հանրապետության հյուսիսային գոտում և ունենալով ծովի մակերևույթից 2070 մետր բարձրություն, հայտնի է իր ավելի քան 7 ամիս տևողությամբ խստաշունչ ձմռամբ: Այստեղ ձմեռը սկսվում է հոկտեմբեր ամսից (ջեռուցման սեզոնը սկսվում է հոկտեմբերի 1-ից, ինչով և պայմանավորված է աշխատանքների մեկ աղբյուրից գնում կատարելու անհրաժեշտությունը) և ձգվում մինչև մայիս : Ջերմաստիճանն իջնում է մինչև 35-40 աստիճան: Առանց նորակառույց շենքի կենտրոնացված ջեռուցման հնարավոր չէ դասերի անցկացումը, իսկ այլ տարբերակներով շենքի ջեռուցումն անհնար է իրականացնել (էլեկտրական կամ վառարաններով): Եթե մինչև ջեռուցման սեզոնի սկիզբը ավարտին չհասցվի կաթսայատան սարքավորումների տեղադրման և ջեռուցման արտաքին ցանցի անցկացման աշխատանքներն, ապա նորից ձմռանը դասերը հարկադրաբար անցկացվելու են տնակներում, ինչը նաև նորակառույցում իրականացված աշխատանքների շարքից դուրս գալու պատճառ կհանդիսանա:

       Դպրոցի կաթսայատան սարքավորումների ձեռքբերման, տեղադրման և արտաքին ջեռուցման ցանցի անցկացման աշխատանքներն իրականացնելու համար պահանջվում է 5577.0 հազ. դրամ գումար:

      ՀՀ կառավարության 01.07.2010թ. N891-Ա որոշմամբ, ՀՀ Շիրակի մարզպետարանին, ՀՀ կառավարության պահուստային ֆոնդից հատկացվել է 15 861.4 հազար դրամ գումար, որից 3500.0 հազար դրամը տնտեսվել է . քանի որ այն նախատեսված էր Սարակապ գյուղի դպրոցի բակային տարածքով անցնող 0.4 ԿՎ հզորության օդային հոսանքագծի տեղափոխման աշխատանքների իրականացման համար, սակայն այդ գծի տեղափոխման աշխատանքների կատարումը ստանձնել է <<Հայաստանի էլեկտրական ցանցեր>> ՓԲ ընկերությունը:
Իսկ ՀՀ կառավարության 2010թվականի օգոստոսի 19-ի <<ՀՀ Շիրակի մարզպետարանին գումար հատկացնելու մասին>> N1039-Ա որոշմամբ ՌԴ Ուլյանովսկի մարզի կառավարության և ՀՀ Շիրակի մարզպետարանի միջև 2009 թվականի սեպտեմբերի 15-ին N 230-ԴՊ համաձայնագրի շրջանակներում, ՀՀ Շիրակի մարզում անցկացվող ռուսական մշակույթի օրերին նվիրված միջոցառումների իրականացման նպատակով, ՀՀ Շիրակի մարզպետարանին 2010 թվականի երրորդ եռամսյակում հատկացվել է 15200.0 հազար դրամ գումար, որից 2077.0 հազար դրամը տնտեսվել է: 

           Կից ներկայացվող ` ՀՀ կառավարության որոշման նախագծի ընդունմամբ ոչ միայն հնարավոր կլինի ուսումնական գործընթացը ձմռանն անցկացնել նորակառույց և հարմարավետ շենքում , այլև հոգալ դպրոցական շենքի նորմալ պահպանման և շահագործման խնդիրները:  

